
P w o k l a m a s y o n  
 

Alòske, sektè ti biznis yo kontribiye anpil nan estrikti ekonomi Etazini epi, nan Eta New York, ti biznis yo (ki gen 100 
anplwaye oswa mwens) reprezante 98 pousan tout biznis yo, epi yo anboche plis pase mwatye anplwaye sektè prive Eta a; epi 
 

Alòske, Eta New York gen apeprè 487 000 pwopriyetè ti biznis ki anboche prèske 3 000 moun; epi 
 

Alòske, pwopriyetè ak operatè ti biznis yo ankouraje kwasans ekonomik avèk kreyasyon djòb ak pwodiksyon byen ak 
sèvis pou moun ki toupatou nan Eta New York ak toupatou sou latè; biznis sa yo reprezante tou yon baz pou manifakti ak 
ekspòtasyon pwodui ak sèvis; epi  
 

Alòske, travay pou vin gen yon nouvo epòk pwogrè ak konpetisyon avèk envestisman nan ti biznis yo, Eta New York 
sipòte ti biznis yo kòm yon eleman enpòtan pou relanse ak rebati yon ekonomi an sante, paske pèseverans, travay di, ak resous 
pwopriyetè ti biznis yo fòme baz pwosperite ak siksè; epi 
 

Alòske, pandan moman ekonomik difisil sa yo, ti biznis yo enpòtan pou redrèsman ak kwasans nasyon nou an kòm yon 
sous enpòtan revni ak nouvo djòb nan sektè prive a epi, sou plan istorik, ti biznis yo kreye pi gwo rezo nouvo djòb k ap vini apre 
yon resesyon, yo anboche moun souvan pandan pi gwo konpayi yo kontinye ap redui dimansyon yo; epi 
 

Alòske, sezon acha pandan fèt 2011 lan rive sou nou, peryòd ant Black Friday (Vandredi Nwa) ak Cyber Monday (Sibè-
Lendi) se youn nan moman ki gen plis aktivite nan ane a pou detayan yo, epitou nou obsève samdi 26 novanm 2011 toupatou nan 
peyi a kòm “Samdi Ti Biznis,” pou selebre lespri antrepriz pwopriyetè ti biznis yo, epitou pou souliyen resous, ladrès ak inovasyon 
moun sa yo ki reprezante yon fòs enpòtan nan motè ekonomi eta nou an ak nasyon nou an; epi 
 

Alòske, pwopriyetè ti biznis Eta New York te gen siksè nan vizyon yo, travay di yo, ak angajman yo pou opere yon biznis 
chak jou, epitou efò yo enpòtan pou bati yon pi New York jodi a ak pidevan, epi, kidonk, li enpòtan pou nou fè yon sèl nan aksyon 
sa a pou montre sipò nou pou pwopriyetè ti biznis yo, pou rekonèt wòl ak kontribisyon enpòtan yo nan ekonomi nou an ak nan 
lavi nou;  
 

 Kounye A, Kidonk, Mwen, Andrew M. Cuomo, Gouvènè Eta New York, rekonèt dat 26 Septanm 2011 kòm 
 

SAMDI TI BIZNIS 
 
nan Eta New York, epitou mwen ankouraje sipò ak devlopman yo k ap kontinye nan sektè ti biznis nou an. 
 

        F è t         anba siyati mwen ak So Prive Eta a 
 

         nan Capitol ki nan Vil Albany premye jou 
 

                     mwa septanm nan ane de mil onz. 
 
 
 
 
 
 

                     Gouvènè 
 
 
 
 
    Sekretè Gouvènè a  


